
			Unha das cousas concretas que facían os tres irmáns os domingos e días festivos era agardar como pasmarotes a chegada do Pericles na galería da casa.

			Chovese ou ventase, Pericles o churreiro aparecía moi cedo no barrio. Era home delgadecho, cunha pucha branca de cociñeiro encrespada na cabeza polos efectos do amidón. Na pucha tiña bordado un peixe semellante a un ollomol, un debuxo máis ou menos así.

